
އަންވަރު އިބްރާހީމް 

1674

ފެކަލްޓީ އޮފް އާޓްސް

ދިވެހި ރާއްޖޭގެ ޤައުމީ ޔުނިވަރސިޓީ

ނިކަމެތިކޮށްލާ  ވަރަށް  ދުނިޔެ  ބަވަނަވުމަކީ  ފާހަގަކޮށްފައިވަނީ   )2009( ސްޓިގަރ  	

ކަމެކެވެ. ދުނިޔޭގެ އާބާދީތަކުގެ މެދުގައިވާ މުހިންމު އަދި މުއްސަނދި ޑައިވަރސިޓީ ހަލުއިކަމާއެކު 

ނޑިފައިވާ އަމިއްލަ  ނައްތާލާކަމެކެވެ. މިކަމުގެ ސަބަބުން މުޅި ދުނިޔޭގެ މިވަނީ ހިތެއް ނެތް، ރަހަ ކެ

ތެދުބުނުމެއްކަން  ކިހައި  މިބުނުމަކީ  ސްޓިގަރގެ  ބާޒާރަކަށެވެ.  ވިޔަފާރީގެ  ވިސްނާ  ފައިދާއަށް 

ލިޓްރެޗަރއާއި އަމިއްލަ ތަޖުރިބާގެ އަލީގައި ބަހުސްކޮށް ސާބިތުކޮށްދޭށެވެ! 

އެއީ ތަކުރެއް ނޫނެވެ. އަނދެ އުޅުނު މުންޑުގެ ބަދަލުގައި ލައިގެން ހުރީ ލިވައިސް ޖިންސެކެވެ. ލާ އުޅުނު  		

ގަންޖިފޮށާސް ދޫކޮށްލުމަށްފަހު ލައިގެން ހުރީ ބްލެޒިލްގެ ދިދަ ޖަހާފައިވާ އެޑިޑާސް ޓީޝާޓެކެވެ. ބޮލުގައި އަޅަމުން އައި ތާކިހާގެ 

ބަދަލުގައި ނައިކްގެ ހުދު، ހެޔޮފާހަގަ ލާފައިވާ ތޮތްޕަކުން ބޯވަނީ ފޮރުވާފައެވެ. ލޮލުގައި އަޅާފައިވާ ރޭބަން އައިނު ނަގަމުން 

އޭނާ ވަނީ ރެސްޓޯރަންޓަށެވެ. އަހަރެންގެ ކުރިމަތިން ހުރަސްކޮށްލުމަށްފަހު، އޯޑަރު ދިނީ ކޯކުފުޅިއަކާއި ބަރގަރ އަކަށެވެ. އޭރު 

އޭނާގެ ލޯ ހުއްޓިފައިވަނީ އަތުގައި އޮތް، އައިފޯން 6ށް އައި ވައިބަރ މެސެޖަށެވެ. އަހަރެންނަށް ހުރެވުނީ ބުނާނެ އެއްޗެއްވެސް 

ނޭނގިފައެވެ. ބޭއިޚްތިޔާރުގައި އަހާލެވުނީ ތީ ތަކުރު ހެއްޔެވެ؟ ޖަވާބަކަށްވީ އެ ނަން ވެސް ބަދަލުކުރި ވާހަކައެވެ. އެންމެ 

ތަކުރަށް  މިއީ  ދިނުމުންނެވެ.  ޖަވާބު  ބަހުން  އިނގިރޭސި  އޭނާ  ކުރި ސުވާލަށް  ބަހުން  ދިވެހި  އަހަރެން  ހައިރާންވީ  ބޮޑަށް 

އެކަނި އައި ބަދަލެއް ނޫނެވެ. މުޅި ދުނިޔެއަށް އަންނަމުންދާ ބަދަލެކެވެ. ގިނަ ބަޔަކަށް އައިސްފައިވާ ބަދަލެކެވެ. ދުނިޔޭގެ 

މުޖުތަމަޢުތަކާއި ގައުމުތަކަށް ކުރިމަތިވެފައިވާ ގޮންޖެހުމެކެވެ. މި ގޮންޖެހުމުގެ މަސްދަރަކީ ބަވަނަ )ގްލޯބަލައިޒް( ވުމަށްޓަކައި 

ކުރެވޭ މަސައްކަތްތައްކަން ގަބޫލުކުރެވެއެވެ. 

ބަވަނަވުމަކީ ވަރަށް ފުޅާ ދާއިރާއެއްގައި މުޅި ދުނިޔޭގެ މުޖުތަމަޢުތަކަށް ވަރަށް ބޮޑެތި އަސަރުތަކެއް ކުރާ  		

ޕްރޮސެސްއެއްކަމަށް ކެލޭ ލީ )2003( ވިދާޅުވެއެވެ. އެހެން ގޮތަކަށް ބުނާނަމަ، އެއީ އިންސާނުން އެއްބަޔަކު އަނެއްބަޔަކާ ކުރާ 

މުއާމަލާތްތައް ސިޔާސީ ގޮތުންނާއި އިޖުތިމާޢީ ގޮތުންނާއި ޓެކްނޮލޮޖީގެ ގޮތުންނާއި ތިމާވެށީގެ ގޮތުންނާއި ވިސްނުމުގެ ގޮތުން 

އެއްގޮތްކުރުމަށްޓަކައި އިންސާނުންގެ މެދުގައި އޮންނަ އިންތައް ނައްތާލުމެވެ. މިއީ މިއަދަކު އިއްޔެއަކު ފެށުނު ކަމެއް ނޫނެވެ. 

ރޮބަރޓް ސަން )1990( ގްލޯބަލައިޒޭޝަންގެ ތާރީޚް، ފަސްޒަމާނަކަށް ބައްސަވާފައިވާއިރު ދުނިޔޭގެ ނާރެހަކީ އިރުކަމުގައި 

ބެލެވި، ބިމާބެހޭ އާ ހޯދުންތައް ތައާރަފު ވެގެންދިޔަ، 15 ވަނަ ގަރުނުގެ ފެށުމާ ހަމައިން މި ތާރީޚް ގުނަން ފަށައެވެ. ނަމަވެސް 

މިއާ ޚިލާފަށް މެން ފްރެޑް ސްޓިގަރ )2009( ވިދާޅުވަނީ ދުނިޔޭގެ އެންމެ ފުރަތަމަ ތާރީޚުން ފެށިގެން ވެސް ގްލޯބަލައިޒޭޝަން 

އިސާގެފާނުގެ  ގެންދަވަނީ   )2009( ސްޓިގަރ  ފްރެޑް  މެން  ފެށުން  ގްލޯބަލައިޒޭޝަންގެ  އެހެންކަމުން  ފެށިފައިވާކަމަށެވެ. 

10000 އަހަރު ކުރިއަށެވެ. ޒަމާން ބަދަލުވެ ދުނިޔެއަށް އަންނަން ފެށި ބަދަލުތަކާއެކު ގަބީލާތަކާއި ޖަމާއަތްތަކާއި ދަރިކޮޅުތަކުގެ 

މެދުގައި އޮންނަ ގުޅުންތައް ބަދަހިވެ، އިޖުތިމާޢީ ބަދަލުތައް ދުނިޔެއަށް އަންނަން ފެށިއެވެ.  15 ވަނަ ގަރުނާ ހަމައަށް އައިއިރު، 

ވަކިވަކި ފަރުދުންގެ މެދުގައްޔާއި ހުރިހާ ގައުމެއްގައިވެސް މި ގުޅުން ފުޅާވަމުންގޮސް 19 ވަނަ ގަރުނާ ދުނިޔެ ކުރިމަތިލީއިރު 

މިފިކުރު އޮތީ އާއްމުވެފައެވެ. މިއާއެކު ދުނިޔޭގެ ގައުމުތަކުގެ ގުޅުން ރަނގަޅުވެ، އިގުތިޞާދީ ކަންކަމަށް ވިސްނަން ފެށިއެވެ. 

މުއްސަނދި ގައުމުތަކުން ފަގީރު ގައުމުތަކުން މަސައްކަތްކުރާނެ މީހުންނާއި ވަސީލަތްތައް ހޯދައި ފަގީރު ގައުމުތަކަށް މުދަލާއި 

އުފެއްދުންތައް އާއްމު ކުރަން ފެށިއެވެ. މިކަންކަމުގެ ތެރެއިން މުޅި ދުނިޔެ ގެންގުޅެންޖެހެނީ އެއް އުސޫލުތަކަކާއި ހަމަތަކެއް 

ކަމަށް ގަބޫލުކުރެވި އެންމެން ހިއްސާވާ ޖަމިއްޔާތަކާއި ޖަމާއަތްތައް ތަޢާރަފުކޮށް ކަންކަން ހިނގާގޮތާމެދު ފާރަވެރިވާނެ ފަރާތްތައް 

އުފައްދައި އިތުރަށް ބާރުވެރިކަން ލިބިގަނެވޭނެ މަގުތައް ފަހިކުރިއެވެ. މިކަންކަމުގެ ނަތީޖާއިން ދުނިޔެއަށް ކުރީ އަސަރުތަކެކެވެ. 

އެއް ބަޔަކު ބުނަމުން ދަނީ ބަވަނަވުމުގެ ސަބަބުން ލިބިގެންދަނީ ފައިދާކަމަށެވެ. އެކަމުގެ ސަބަބުން ގައުމުތަކަށް ކުރިއެރުމާއި 

ތަހުޒީބު ގެނުވާ ކަމަށެވެ. ނަމަވެސް ބަވަނަވުމުގެ ސަބަބުން ދުނިޔެއަށް އަންނަމުންދާ ބަދަލުތަކާއި ވަމުންދާ ގޮތާމެދު އިންސާފުގެ 

ލޮލަކުން ބަލައިފިނަމަ ފެންނަނީ މާޔޫސްކަމާއި ނުތަނަވަސްކަމެވެ. ފެނިގެންދަނީ ސްޓިގަރ )2008( ވިދާޅުވާ ފަދައިން ދުނިޔޭގެ 

ނޑިފައިވާ ހަމައެކަނި  އާބާދީތަކުގެ މެދުގައިވާ މުހިންމު ޑައިވަރސިޓީތައް ހަލުއިކަމާއެކު ނެތިގެންދާތަނެވެ. ހިތެއް ނެތް ރަހަ ކެ

އަމިއްލަ ފައިދާއަށް ވިސްނާ ބާޒާރަކަށް ދުނިޔެ ބަދަލުވެގެން ދާތަނެވެ. 

ބަވަނަ ވުމުގެ ސަބަބުން މުޅި ދުނިޔެއަށް އޭގެ ނޭދެވޭ އަސަރު ދަނީ ކުރަމުންނެވެ. އެންމެ ބޮޑަށް ފާހަގަކުރެވެނީ  		

ދުނިޔޭގެ ވެށްޓަށް އަންނަމުންދާ ބަދަލުތަކާއި ބަވަނަވުމާ ގުޅިފައި އޮތް އޮތުމެވެ. ގްލޯބަލައިޒޭޝަންގެ ތިއަރީއެއްކަމުގައިވާ ވޯލްޑް 

ސިސްޓަމްތިއަރީ ބުނަނީ ބާރުގަދަ ގައުމުތަކުން ވަސީލަތްތަކާއި މަސައްކަތްކުރާނެ މީހުން ގެންގޮސް އެމަސައްކަތް ކުރުވާކަމަށެވެ. 

އެކަމުގެ ސަބަބުން މަސައްކަތްތެރިކަން ކުރިއަރައި ގިނަ ގައުމުތަކެއްގައި ސިނާޢީ މަސައްކަތްތައް ފެށި މުޅި ދުނިޔޭގައި މި 

ވިހަ ގޭސްތަކާއި  ހިމުންވެ،  ވިޔަފާރިއަށް  ކަމެއް  ހުރިހާ  މިކަމުގެ ސަބަބުން  މަގުފަހިވާކަމަށެވެ.  ޢާއްމުވުމަށް  މަސައްކަތްތައް 

ނޑުގެ ލޮނުގައި އެސިޑް އެކުލެވޭ މިންވަރު މަތިވެ  ކެމިކަލްތައް ދުނިޔެއަށް ބޭރުކުރާ މިންވަރު އެތައް ގުނައަކަށް އިތުރުވެއެވެ. ކަ

ނޑުވެރި ބިންތައް ދެރަވެ ގަސްހަގާހެގީގެ ބުރަށް އަސަރުކޮށް، މީރުފެނުގެ  ނޑުގެ ދިރުންތަކުގެ ނަސްލަށް ގެއްލުން ލިބި، ދަ ކަ

ޖަންގަލިތައް  ބަދަލުވެ،  ސައިކަލް  ގޭސްތަކުގެ  ކަހަލަ  ފޮސްފަރެސް  ނައިޓްރޯޖަން  އޮޅި،  ނިޒާމު  ފެނުގެ  ކިލަނބުވެ،  ފަށަލަ 

ހަނަފަސްވެ، ގްރީން ހައުސްގޭސް އިތުރުވެގެންދެއެވެ )މައިކަލް އެންތޮނީ، 2013(. މިދެންނެވި ކަންކަމަކީ ދުނިޔޭގެ ދިރުންތަކަށް 

ނޑުގެ ދިރުންތަކުގެ އިތުރުން  ސީދާ ގޮތުންނާއި ނުސީދާ ގޮތުން ބޮޑެތި އަސަރުތަކެއްކުރާ ކަންކަމެވެ. އެއްގަމުގެ ދިރުންތަކާއި ކަ

މުޅި އިންސާނިއްޔަތަށް އޭގެ ގެއްލުން ލިބިގެންދާ ކަންކަމެވެ. 



)SOC601( ްގްލޯބަލައިޒޭޝަން- ބަހާއި ސަޤާފަތ ސްޓިގަރ )2009( ގެ ބުނުން.................

ބަވަނަ ވުމުގެ ސަބަބުން ދުނިޔޭގެ ވެށްޓަށް ބޮޑެތި ބަދަލުތަކެއް އަންނައިރު، އިންސާނުންގެ ސިއްޙަތަށް ބޮޑެތި  		

މައްސަލަތަކެއް ދަނީ ދިމާވަމުންނެވެ. ކުރެހުން 1 ގައި އެވަނީ ބަވަނަވުމުގެ ސަބަބުން އިންސާނުންގެ ސިއްޙަތަށް އަސަރުކުރާ 

ނޑު ތިން ބޮޅުގައިވަނީ  އިގުތިޞާދީ ގޮތުންނާއި އިޖުތިމާޢީ ގޮތުންނާއި  ގޮތެވެ )މައިކަލް އެންތޮނީ 2013(. ކުރެހުމުގެ މައިގަ

ބަދަލުތަކެވެ.  އަންނަމުންދާ  ގޮތުން  ތިމާވެށީގެ 

އިގުތިޞާދީ ހަރަކާތްތަކުން ތިމާވެށްޓަށް ބަދަލު 

އަންނައިރު، ތިމާވެށިގެ ކަންކަމާއި އިގުތިޞާދު 

އިޖުތިމާޢީ  ހަމަމިގޮތަށް  ގުޅިފައެވެ.  އޮންނަނީ 

އަސަރުކުރާއިރު،  ތިމާވެށްޓަށް  ބަދަލުތަކުން 

އިޖުތިމާޢީ  ބަދަލުތަކުން  އަންނަ  ތިމާވެށްޓަށް 

ގުޅުންތަކަށް އަސަރުކުރެއެވެ. އަދި އިގުތިޞާދީ 

ގުޅުންތަކާވެސް  އިޖުތިމާޢީ  ހަރަކާތްތަކާއި 

ކަމެއްގެ  މިހުރިހާ  ގުޅިލާމެހިފައެވެ.  އޮންނަނީ 

އަސަރު ކުރަނީ ދުނިޔޭގެ އާބާދީގެ ސިއްޙަތަށެވެ. 

އެންތޮނީ ގިޑެންސް )1990( ވިދާޅުވެފައިވަނީ 

ކުރެހުން: 1 ބަނަވަ ވުމާއި އިންސާނުންގެ ސިއްޙަތަށް ކުރާ އަސަރު

މައިކަލް އެންތޮނީ. )2013(. ގްލޯބަލް ހެލްތު ގްލޯބަލައިޒޭޝަން، ކްލައިމެޓް ޗޭންޖް، އެންޑް ހިއުމަން ހެލްތު. ދަ 

ނިއު އިންގްލޭންޑް ޖަރނަލް އޮފް މެޑިސިން. 368، 1335-1343. 	

އާބާދީއަށް އަންނަ ބަދަލު

އާބާދީގެ 

ސިއްޙަތަށް 

އަސަރުކުރުން 

އާބާދީ އިތުރުވުން

ރަށްފުށުން ސަހަރުތަކަށް ހިޖުރަކުރުން

އުމުރު ދިގުވުން 

ނޑު ބަދަލުވުން  އާއިލީ އޮނިގަ

އިޖުތިމާޢީ ބަދަލުތައް

ސަގާފޫ އަރާރުންތައް

ވިޔަފާރިތައް އިތުރުވުން 

މަސައްކަތްތެރިންގެ ހާލަތުބަދަލުވުން 

ރައްކާތެރިކަމާއި ހިމާޔަތް 

ދުނިޔޭގެ އެހީ: ފައިސާއާއި ސިއްހީ 

އަޅާލުން 

ފެނާއި ބިމުގެ ދަތިކަން ކުރިމަތިވުން 

ގުދުރަތީ ވަސީލަތްތައް މަދުވުން 

ގުދުރަތީ ނިޒާމުތައް ހާވިޔާވުން 

ގުދުރަތީ ނިޒާމުތަކަށް ލޮޅުން އެރުން 

އިގުތިޞާދީ ޙަރަކާތްތައް

ފުޅާދާއިރާއެއްގައި ތިމާވެއްޓަށް 

ކުރާ އަސަރު

ތަޣައްޔަރުވެފައިވާ  ފެން  ވަޔާއި  އުޅެމުންދަނީ  ބައި   2 ކޮށްފައި  ބައި   3 އާބާދީގެ   ގައުމުތަކުގެ  ސަބަބުން  ބަވަނަވުމުގެ 

ސަރަހައްދުތަކުގައި ކަމަށެވެ. އެކަމުގެ ސަބަބުން ޞިއްޙީ އެތައް މައްސަލައެއް ދިމާވެ ތަނުގައި އާއްމު ބަލިމަޑުކަން ފެތުރި 

ހީނުކުރާކަހަލަ ރޯގާތައް އާއްމުވުމަށް މަގުހުޅުވިގެން ދެއެވެ. މިއީ އިންސާނީ ދަރިފަސްކޮޅު ނުރައްކަލަށް ހުށަހެޅިގެންދާ މަގެކެވެ. 

ވޯލްޑް ހެލްތު އޮގަނައިޒޭޝަން )ޑަބްލިއުއެޗްއޯ( )2002( ހާމަކުރާ ގޮތުގައި ގައިންއަރާ ބަލިތައް ދުނިޔޭގައި ބާރަށް ފެތުރެން 

ނޑު ސަބަބަކީ ބަވަނަވުމެވެ.  މިހާރުވެސް ދުނިޔޭގައި މަރުވާ މީހުންގެ ބޮޑުބަޔަކީ ގައިގައިން އަރާ ބަލިތަކުގައި  މެދުވެރިވާ މައިގަ

މަރުވާމީހުންނެވެ. 2000 ވަނަ އަހަރު ދުނިޔޭގައި މަރުވި މީހުންގެ 22 އިންސައްތައަކީ ގައިންގައިން އަރާ ބަލިތަކުގައި މަރުވި 

މީހުންނެވެ. 

ލަމުން  ރަހަތައް  ތަފާތު  ދެއެވެ.  ބަދަލުވެގެން  ރަހައަކަށް  އެއް  ރަހަތައް  ދުނިޔޭގެ  ސަބަބުން  ބަވަނަވުމުގެ  		

އައި ސަގާފަތްތައް މަސްހުނިވެ ނުފޫޒުގަދަ ސަގާފަތްތަކުގެ ތެރެއަށް ބާރުދެރަ ސަޤާފަތްތައް ވިރިގެންދެއެވެ. ކޮންމެ ބައެއްގެ 

ތެރޭގައިވެސް ސަޤާފަތެއް އުފެދިގެން އަންނަނީ ތިން ފަށަލައެއްގެ ތެރެއިންކަމަށް ކާލޭ ޑޮޑް )1998( ހާމަކުރައްވައެވެ. އެއީ 

ކުރެހުން 2 ގައިވާ ސަޤާފަތުގެ މޮޑެލްގައި ބުނާ ސަޤާފަތާއެކުވާ މުއައްސަސާތަކާއި ސަޤާފީ ޙަރަކާތްތަކާއި އޭގެ މަސްދަރެވެ. 

ކުރެހުން 2 ގައިވާ މި ތިން ފަށަލައިގެ ތެރެއިން މެދުގައިވާ މަސްދަރު ފަށަލައަކީ ސަޤާފަތުގެ އަސްލެވެ.  		

އޭގެ ތެރޭގައި ކާކުވަންތަކަމާއި އެބައެއްގެ ތާރީޚާއި ގަބޫލުކުރާ ކަންކަމާއި އެބައެއްގެ އަގުތަކާއި އެބަޔަކު ދުނިޔެ ސިފަކުރާ ގޮތް 

ހިމެނިގެން ދެއެވެ. އެފަށަލަ ހިފަހައްޓާދެނީ މެދު ފަށަލަކަމަށްވާ ސަޤާފީ ޙަރަކާތްތަކުންނެވެ. މި ހަރަކާތްތަކުގެ ތެރޭގައި ހިމެނެނީ 

ކަންކަމުގައި ގެންގުޅޭ އުސޫލުތަކާއި، ގަވައިދުތަކާއި، ދީނީ ފާހަގަކުރުންތަކާއި މާއްދީ ތަކެއްޗާއި މުއާމަލާތުގެ ވައްޓަފާޅިއާއި 

އާޓްގެ ޚިޔާލު އަދި ޓެކްނޮލޮޖީއެވެ. ޙަރަކާތްތައް ދަމަހައްޓައިދެނީ ސަޤާފަތާއެކުގައިވާ މުއައްސަސާތަކުންނެވެ. މި މުއައްސަސާތައް 

ގުޅިފައިވަނީ ސިޔާސީ، ތަޢުލީމީ، ދީނީ، އިގުތިޞާދީ، ސިއްހީ އަދި އާއިލީ ނިޒާމާއެވެ. މި ފަށަލަތަކަށް އަސަރުކުރާ މިންވަރަކަށް 

ސަޤާފަތަށް އޭގެ އަސަރު ކުރަމުންދާކަމަށް ކާލޭ ޑޮޑް )1998( ހާމަކުރައްވައެވެ. ބަވަނަވުމުގެ ވޯލްޑް ޕޮލިޓީ ތިއަރީގެ ސަބަބުން 

ދުނިޔޭގެ މުޖުތަމަޢުތަކުން އެއް އުސޫލުތަކަކާއި ހަމަތަކެއް ގެންގުޅެ ބޭނުންކުރުމަށް ބާރުއަޅައެވެ. އެއް ގޮތްތަކަކާއި އުސޫލުތަކެއް 

އެބައެއްގެ  އަސަރުކޮށް  ނިޒާމުތަކަށް  ބުނާ  މޮޑެލްގައި  އަންނަ  ބަދަލު  ސަޤާފަތަށް  ނަތީޖާއަކަށްވަނީ  ފަށައެވެ.  ބޭނުންކުރަން 

ނޑި ސަޤާފަތްތަކުގެ ތަފާތުކަން ނެތިގެން ދިއުމެވެ.  ސަޤާފަތަށް އަސަރު ކުރުމެވެ. ދުނިޔޭގެ ސަޤާފަތްތަކުގެ ރަހަކެ

ކުރެހުން: 2 ސަޤާފަތަށް ބަދަލު އަންނަ ގޮތުގެ މޮޑެލް

ސަޤާފަތާއެކުވާ މުއައްސަސާތައް

 ސަޤާފީ ޙަރަކާތްތައް

މަސްދަރު

ދީނީ ނިޒާމު

ތަޢުލީމީ ނިޒާމު

ސިޔާސީ ނިޒާމު

އިގުތިޞާދީ ނިޒާމު

ސިއްޙީ ނިޒާމު

އުސޫލު

ދީނީ 

ފާހަގަކުރުންތައް

ގަވައިދު

ޓެކްނޮލޮޖީ

ތާރީޚް 

ކާކުވަންތަކަން 

ގަބޫލުކުރުންތައް 

އަގުތައް 

ދުނިޔެސިފަކުރާގޮތް 

މުއާމަލާތުގެ އާޓްގެ ޚިޔާލު

ވައްޓަފާޅި

މާއްދީ ތަކެތި 
އާއިލީގުޅުމުގެ 

ނިޒާމު

ކުރެހުން: 2 ސަޤާފަތުގެ މޮޑެލް 

ކާލޭ ޑޮޑް. )1998(. ޑައިނަމިކްސް އޮފް އިންޓަރކަލްޗަރަލް 

ކޮމިއުނިކޭޝަން )5 ވަނަ އިސްދާރު(. ބޮސްޓޮން،  	

އެމްއޭ: މެގްރޯ ހިލް. ޞ.38.  	



)SOC601( ްގްލޯބަލައިޒޭޝަން- ބަހާއި ސަޤާފަތ ސްޓިގަރ )2009( ގެ ބުނުން.................

އަންވަރު އިބްރާހީމް. 1674 anw@r,2015 ޞ.6

އެންތޮނީ ގިޑެންސް )2001( ވިދާޅުވާގޮތުގައި ޗެކްރިޕަބްލިކް މީހުންނަކީ ކުރިން، ކައިވެނިން ބޭރު ގުޅުންތަކާއި  		

އެބޯޝަންފަދަ ކަންތައްތައް އެއީ ނުބައިކަންތައްތަކެއްގެ ގޮތުގައި ބަލަމުން އައި ބައެކެވެ. ނަމަވެސް  ބަވަނަވުމުގެ ސަބަބުން 

އެވިސްނުން ބަދަލުވެ، ކުރިން ކަންކަން ކުރަމުން އައި ގޮތްތަކަށް ބޮޑެތި ބަދަލިތަކެއް އައިސްފައިވާކަމަށް ގިޑެންސް )2001( 

ހާމަކުރައްވައެވެ. މާޓިން ޕެޓް )1989( ވިދާޅުވަނީ 1850ގެ ކުރިން ޗެކް މީހުން ކްރޯޖީ ކިޔާ ވަކި ވައްތަރެއްގެ ސަގާފީ ހެދުމެއް 

އަޅާއުޅުނުކަމަށެވެ. ނަމަވެސް ބަވަނަވުމުގެ ސަބަބުން ވަރަށް ބޮޑަށް ފަރުމާކުރެވި ޒީނަތްތެރިކޮށްފައިވާ އެ ހެދުން، ދޫކޮށްލައި 

މިހާރު ފިލްމުތަކުން ފެންނަ ޒާތުގެ ހެދުންތަކެއް އަޅަމުންދާކަމަށެވެ.  ޖޯން ސްކޮޓް )2005( ވިދާޅުވާ ގޮތުގައި ބަވަނަވުމުގެ 

ސަބަބުން ދުނިޔޭގެ ތަފާތު ސަގާފަތްތައް މަރާ ހަނގުރާމަކުރަން ޖެހިފައިވާއިރު، އެފްރިކާގެ ގައުމުތަކުގައި ހުރި ސަޤާފީ ބޮޑެތި 

ނޑުމެންގެ ތެރެއިންވެސް ދަނީ ފެންނަމުންނެވެ. ހެދުން އެޅުމާއި ގަބޫލުކުރުންތަކާއި  ތަފާތުތައް ދަނީ ނެތެމުންނެވެ. މިބަދަލު އަޅުގަ

ވިސްނުންތަކަށް ވަނީ ހުޅަނގުގެ ގޮތްތާއު އެނޫން ސަގާފަތްތަކުގެ އަސަރުކޮށްފައެވެ. ހަސަން ހަމީދު )2003( ވިދާޅުވެފައިވަނީ 

އާދަކާދައަށް އޮތް އެންމެ ބޮޑު ނުރައްކަލަކީ ގްލޯބަލައިޒޭޝަންނުވަތަ ބަވަނަކުރުމުގެ ނަމުގައި އެއް ސަޤާފަތެއް މުޅި ދުނިޔެއަށް 

ފަތުރަން ބައެއް ފަރާތްތަކުން ކުރާ މަސައްކަތެވެ. މިކަން ގޮސްފައި އޮތް މިންވަރު ބަޔާންކޮށްދެއްވަމުން ހަސަން ހަމީދު )2003( 

ވިދާޅުވަނީ " ރާއްޖޭގެ ތާރީޚެއް އާދަކާދަތަކެއް މަދަރުސާގައި ކިޔަވައިދެވެނީ 10 އަހަރުގެ ރަސްމީ ތަޢުލީމުގައި ހަމައެކަނި އެއް 

ގްރޭޑެއްގައި ދެތިން ހަފުތާ ވަންދެނެވެ. ]އަމާކީތީ ފަރަށްދާގޮތަށް[ ބޭރު ބަހަކުންނެވެ. ބޭރު މީހުންނެވެ. ކުޑަކުދިންނަށް މިތަކެތި 

އުނގަންނައި ނުދެވޭނަމައާދަކާދަ، އެއް ޖީލުން އަނެއް ޖީލަށް ދެމި ނަގުލުވާނީ ކިހިނެއްތޯއެވެ؟ އެމެރިކާގެ އެމް.ޓީ.ވީ މިހާރު 

ދައްކާ ހާޑްރޮކް މެޓަލިކް މިއުޒިކުގެބަދަލުގައި ދިވެހި އާދަކާދަ ދައްކާނެތޯވެ؟" )ޞ.8(. މިކަމަށް ބާރުދެއްވަމުން އަޙުމަދު ޠަލާލު 

)2009( ވިދާޅުވަނީ ދިވެހި ކުދިންގެ އަމިއްލަ ސަޤާގަތަށްވުރެ ބޮޑަށް އެކުދިންނަށް ބޭރުގެ ސަޤާފަތްތަކުގެ މަޢުލޫމާތު ލިބިފައިވާ 

ކަމަށެވެ. މި މައްސަލަ މުޅި ދުނިޔޭގެ ސަޤާފަތްތަކަށްވެސް ދަނީ ކުރަމުންނެވެ. ޚާއްޞަކޮށް ތަރައްގީވަމުން އަންނަ ގައުމުތަކުގެ 

ސަޤާފަތްތަކަށެވެ. 

ހިޖުރަކުރެއެވެ.  މާދަރީން  އެކި  ނަސްލުގެ  އެކި  ގައުމުތަކަށް  އެކި  ދުނިޔޭގެ  ސަބަބުން  ގްލޯބަލައިޒޭޝަންގެ  		

އެކަމުގެ ސަބަބުން ގައުމުތަކުގެ ބަސްތަކަށް ބަދަލު އައުމަށް މަގުފަހިވެއެވެ. މީގެ އިތުރުން ބާރު ގަދަ ގައުމުތަކުން ދުނިޔެ 

ގިނަފަހަރަށް  މިގޮތަށް  ނެތިގެންދެއެވެ.  ބަސްތައް  ބައެއް  ފުށޫއަރާ،  އަނެއްބަހާ  އެއްބަސް  ސަބަބުން  އިސްތިޢުމާރުކުރުމުގެ 

އަސަރުކުރަނީ އެތަނެއްގެ އަސްލު ވަޒަންވެރިންގެ ބަހަށްކަމަށް މުހައްމަދު އައްބާސް އަބުދުއްރައްޒާގު )2011( ހާމަކުރައްވައެވެ. 



)SOC601( ްގްލޯބަލައިޒޭޝަން- ބަހާއި ސަޤާފަތ ސްޓިގަރ )2009( ގެ ބުނުން.................

މިފަދަ ބަދަލުތައް ބަހަށް އަންނައިރު ތަފާތު މަރުހަލާތަކެއް ކަޑައްތުކުރާކަމަށް ޑޭވިޑް ކްރިސްޓަލް )2000( ހާމަކުރައްވައެވެ. 

މިގޮތުން ފުރަތަމަ މަރުޙަލާގައި އިގުތިސާދީ އަދި އިޖްތިމާޢީ ސަބަބުތަކަށްޓަކައި ބޭރު ބަހެއް ނުވަތަ ބަސްތަކެއް ދަސްކުރަން 

ފަށައެވެ. ދެވަނަ މަރުޙަލާގައި އަމިއްލަ މާދަރީ ބަހާއި ބޭރުބަހާއި ދެބަހުގެ މުހިންމުކަން ބޮޑެވެ ދެބަސް ބޭނުންކުރަން ފަށައެވެ. 

ތިންވަނަ މަރުޙަލާގައި އަމިއްލަ މާދަރީބަހަކީ މުހިއްމު އެއްޗެއް ނޫންކަމަށް ޒުވާނުން ދެކެންފަށައެވެ. އަދި ބައިނަލް އަޤުވާމީ 

މުވާސަލާތަށާއި އިޤްތިޞާދީ އިޖްތިމާޢީ ހުރިހައިކަމަކަށް ބޭރު ބަސް މުހިއްމު ބަހެއްކަމަށްދެކި އެބަހަށް ދޭސަމާލުކަންބޮޑުވުމުގެ 

ނަތީޖާއެއްގެ ގޮތުން އަމިއްލަ މާދަރީބަސް ދޫކޮށްލެވެއެވެ. މިހާލަތުގައިވާ އެތައް ބަހެއް ދުނިޔެއިން ފެނިގެންދާކަމަށް މައިކަލް 

ކްރޯސް )1992( ގެ ދިރާސާތަކުން ހާމަވެއެވެ. އެގޮތުން އުތުރު އެމެރިކާގެ ގައުމުތަކުގެ 78 އިންސައްތަ )266 ބަހުގެ ތެރެއިން 

207 ބަސް( ދަނީ މަރާ ހަނގުރާމަކުރަމުންނެވެ. މިބަސްތަކަކީ ކުޑަކުދިންނަށް ދަސްކޮށްނުދޭ ހާލަތުގައި އޮތް ބަސްތަކެކެވެ. 

އޮސްޓްރޭލިއާ އާއި ނިއުޒިލޭންޑްގެ ބަސްތަކުގެ ތެރެއިން 85 އިންސައްތަ )388 ބަހުގެ ތެރެއިން 329( ބަސް މަރާ ހަނގުރާމަ 

ކުރާއިރު،  ދެކުނު އެމެރިކާ، %48 )521 ބަހުން 242( ބަސް ވަނީ މަރުގެ ތުންފަތް މަތީގައެވެ. ހުޅަނގު އޭޝިއާގެ 

%41 )93 ބަހުގެ ތެރެއިންް 38( ބަސް ނެތިދިއުމުގެ ބިރުވަނީ ހީވެފައެވެ. ބަވަނަވުމުގެ ސަބަބުން ބަހަށް ދިމާވެފައިވާ މި 

ގޮންޖެހުންމުގެ ސަބަބުން ބަސްބަހުގެ ތާފަތުތަކާއި ބަސްތަކަށް ލިބިގެންވާ ޚާއްޞަކަމާއި އޭގެ ފޮނި ރަހަ ދުނިޔެއިން ނެތިގެން 

ދެއެވެ. 

ބަވަނަ ވުމުގެ ސަބަބުން ދުނިޔޭގެ ބައެއް އިގުތިޞާދުތަކަށް ފައިދާ ވީނަމަވެސް މުޅި ދުނިޔޭގެ އިގުތިޞާދަށް  		

ލިބޭ ގެއްލުން ބޮޑުވެގެންދާކަމަށް ވޯލްޑް ހެލްތު އޮގަނައިޒޭޝަން )2001( ހާމަކުރެއެވެ. ބަވަނަ ވުމުގެ ސަބަބުން ގައުމުތަކުގެ 

އިމްޕޯޓް ޑިއުޓީ މަޢާފުވެގެން ދެއެވެ. ބޮޑެތި ކޯޕަރޭޝަންތަކުން ގައުމުތަކުގައި އަތްގަދަކުރުމަށް މަގުފަހިވެގެން ދެއެވެ. ވޯލްޑް 

ހެލްތު އޮގަނައިޒޭޝަން )2001( ހާމަކުރައްވާ ގޮތުގައި މިއަދު ނައިކް ކުންފުނީގެ 10 ހާހަށްވުރެ ގިނަ ގޮފިތައް ދުނިޔޭގެ 

އެކިކަންކޮޅުތަކުގައި ދަނީ   ޙަރަކާތްތެރިވަމުންނެވެ. މިގޮތުން ބޮޑެތި ކުންފުނިތަކުން އުފެއްދި ގޮފިތައް ލެޓިން އެމެރިކާގައި 58 

އިންސައްތައަށް އިތުރުވިއިރު، ސަބްސަހަރަން އެފްރިކާ 74 އިންސައްތަ، އުތުރު އެފްރިކާގައި 43 އިންސައްތަ އޭޝިއާގައި 62 

އިންސައްތައަށް އިތުރުވެގެން ގޮސްފައިވާކަމަށް ވޯލްޑް ހެލްތު އޮގަނައިޒޭޝަން )2001( ހާމަކުރައްވައެވެ.  މިކަންކަމުގެ ސަބަބުން 

އެގައުމުތަކަށް އިންކަމް ޓެކްސް ވަންނަވަރު އެތައް ގުނައެއް މަދުވެގެން ދެއެވެ. ގައުމަށް ވަންނަ ބޭރު ފައިސާގެ ބޮޑުބައެއް 

އެގައުމުތަކުން ބޭރުވެގެން ދެއެވެ. ގައުމުގެ މުހިންމު މަސައްކަތްތަކުގެ މައްޗަށް އެެހެންބަޔަކު އަތްގަދަކޮށް އިގުތިޞާދީގޮތުން 



)SOC601( ްގްލޯބަލައިޒޭޝަން- ބަހާއި ސަޤާފަތ ސްޓިގަރ )2009( ގެ ބުނުން.................

އިންސުއަރެންސް  ގްލޯބަލް  ނަމަވެސް  ބަވަނަވީ  ދުނިޔެ  އިތުރުން  މީގެ  ދެއެވެ.  މަގުފަހިވެގެން  އަޅުވެތިކުރުމަށް  ގައުމުތައް 

ސިސްޓަމެއް ނޯވެއެވެ. އެހެންވީމާ ގައުމަށް އިގުތިސާދީ ގޮތުން އަންނަ ލޮޅުންތަކުން ސިޔާސީ ގޮތުން ހަމަނުޖެހުން އުފެދުމަށް 

މަގުފަހިވެއެވެ. މިކަހަލަ ހާދިސާތައް 1980 އިން 1995 އާ ހަމައަށް ވަރަށް ބޮޑުތަން އިތުރުވެ، އެހެން ގައުމުތަކަށް ލިބޭ 

ހާމަކުރައްވައެވެ.   )2001( އޮގަނައިޒޭޝަން  ހެލްތު  ވޯލްޑް  ދިޔަކަމަށް  ބަންދުވެގެން  ގޮތްތައް  ރައްކާތެރިވާނެ  ގެއްލުމުން 

އޮގަނައިޒޭޝަން ފޮރ އިކޮނޮމިކް ކޯޕަރޭޝަން އެންޑް ޑިވެލޮޕްމަންޓް )2012( ހާމަކުރައްވާ ގޮތުގައި ހުރިހާ އިގުތިޞާދެއް 

ގުޅިފައި އޮންނަލެއް ބޮޑުކަމުގެ ސަބަބުން ދުނިޔޭގެ އެއް ސަރަހައްދަކަށް އަންނަ ލޮޅުމުގެ އަސަރު މުޅި ދުނިޔެއަށްކުރެއެވެ. އެކަމުގެ 

ސަބަބުން ތަރައްގީވަމުން އަންނަ ގައުމުތަކާއި ފަގީރުގައުމުތަކަށް ހީވެސްނުކުރާ ވަރުގެ ބޮޑެތި ގެއްލުންތައް ލިބިގެންދެއެވެ.

މިގޮތުން ލިބޭ އެންމެ ބޮޑު ގެއްލުމަކީ ގައުމުތަކުގައި ވަޒީނެތް އާބާދީ އިތުރުވުމެވެ. މިގޮތަށް މެދުވެރިވަނީ ކުޑަ  		

އަގުގައި މަސައްކަތްކޮށްދޭނެ މަސައްކަތްތެރިން ބަވަނަ ވުމުގެ ސަބަބުން ގައުމުތަކަށް ހިޖުރަކުރާތީއެވެ. މިކަމުގެ ސަބަބުން އެ 

ގައުމުތަކުގެ ރައްޔިތުންނަށް ވަޒީފާގެ ފުރުޞަތު ގެއްލި، ވަޒީފާގެ ހަމަހަމަކަން ގެއްލި، އިންފުލޭޝަން އުފުލި އިގުތިޞާދީގޮތުން 

ގިނަ ގެއްލުންތަކެއް ގައުމަށް ލިބިގެންދެއެވެ. ޖިއޯފް ރިލޭ )2006( ހާމަކުރައްވާ ގޮތުގައި 1995 ވަނަ އަހަރު ދުނިޔޭގައި 

މަސައްކަތް ނުކުރާ އާބާދީ 157 މިލިއަންގައި އުޅުނު އިރު، 2005 ވަނަ އަހަރު އެ ޢަދަދު ވަނީ 191.8 މިލިއަނަށް އަރާފައެވެ. 

މީގެ ތެރޭގައި 112.9 މިލިއަން ފިރިހެނުންނާއި 78.9 މިލިއަން އަންހެނުން ހިމެނެއެވެ. މިއީ ގައުމުތަކުގެ ފަގީރު ހާލަތަށާއި 

ހަމަނުޖެހުންތަކަށް މަގަފުހިވާނެ ކަންކެމެވެ. 

ކޮށޭ  އިތުރުވުމަށް  އާބާދީ  ފަގީރުންގެ  އައިސް  ބަދަލުތައް  ބާޒާރަށް  މަސައްކަތުގެ  ދުނިޔޭގެ  ބަވަނަވުމުމަކީ  		

މަގެކެވެ. ގްލޯބަލައިޒޭޝަންގެ ސަބަބުން މަސައްކަތްތައް ހުޅުވިގެން ދިޔަނަމަވެސް ދުނިޔޭގެ މުދަލުގެ އަގު އުފުލި މައްޗަށް ދެއެވެ. 

ކާބޯތަކެތީގެ އަގު ފާއިތުވީ 10 އަހަރު ދުވަހުގެ ތެރޭގައި 1.5 ގުނައަށް އިތުރުވެފައިވެއެވެ )ޔޫރަޕިއަން އެންވައިރަންމަންޓް 

އެޖެންސީ، 2010(. ނަތީޖާއަކީ އާބާދީގެ ކޮންމެ ބޮލަކަށް ޖެހޭ މިންވަރު މަތިވެ، ކުރަންޖެހޭ މަސައްކަތް އިތުރުވެ، ވިޔަފާރީގެ 

ކުންފުންްޏަކަށް މުޅި މުޖުތަމަޢު ބަދަލުވެގެން ދިއުމެވެ. ހިލޭ އެއްޗެއް ލިބޭނެ މަގުތައް ބަންދުވުމާއި ނިކަމެތި މީހާއަށް އަމިއްލަ 

ނިއު  ފެނެއެވެ.  އެކަނިވެސް  އެފުރިކާއިން  ހެކި  މިކަމުގެ  ދިއުމެވެ.  ބަންދުވެގެން  މަގުވެސް  ހޯދޭނެ  އެއްޗެއް  މަސައްކަތުން 

އިންގްލޭންޑް ކޮމްޕްލެކްސް ސިސްޓަމްސް އިންސްޓިޓިއުޓް )2011( ހާމަކުރައްވާ ގޮތުގައި 1990 ގައި އެފްރިކާގައި އުޅެނީ 

ދުނިޔޭގެ ފަގީރުންގެ އާބާދީ 6 ބައިކުޅަ 1 ބައެވެ. ނަމަވެސް މިއަދު ދުނިޔޭގެ ފަގީރުންގެ އާބާދީގެ ދެބައި ކުޅަ އެއްބައި އުޅެނީ 



)SOC601( ްގްލޯބަލައިޒޭޝަން- ބަހާއި ސަޤާފަތ ސްޓިގަރ )2009( ގެ ބުނުން.................

ގްލޯބަލައިޒޭޝަންގެ  ހާމަވީ  ދިރާސާއިންވެސް  ކުރެއްވި   )2005( ކްލެސެން  ސްޓޭފަން  ދެނެގަތުމަށް  މިކަން  އެފްރިކާގައެވެ. 

ސަބަބުން ފަގީރުންގެ އަދަދު ދަށަށް ނުދާކަމަށެވެ. ގްލޯބަލައިޒޭޝަންގެ ސަބަބުން ގާއިމުކުރެވޭ ފްރީޓްރޭޑް އެއްބަސްވުންތަކުގެ 

ސަބަބުންވެސް ގައުމުތައް އިތުރަށް އަޅުވެތިވެ ހާލަތު ގޯސްވެ އިތުރަށް ފަގީރުވެއެވެ. މިކަމުގެ މިސާލަކީ މެކްސިކޯއާއި އެމެރިކާއާ 

ދެމެދު ފްރީ ޓްރޭޑްގެ ގިނަ އެއްބަސްވުންތަކެއް ގާއިމުކުރެވިފައި ވީނަމަވެސް އެގައުމުގެ ފަގީރުކަން ދުވަހެއް ދުވަހަކަށް ދަށްވަމުން 

ދިއުމެވެ )ކްލިޑިން ޗެސްޓެން، 2006(. 

ބަވަނަވުމުގެެ ސަބަބުން އެކި ހާލަތްތަކުގައި އުޅޭ ފަގީރުންގެ ހާލަތު ގޯސްވުމަށް މަގުފަހިވެގެން ދެއެވެ. ލޯރެންސް ޗެންޑީ،  	

ނަޓާޝާ ލެޑްލީ އަދި ވެރޮނިކާ ޕެންކިއަކޯވާ )2013( ކުރެއްވި ދިރާސާއިން ދައްކާގޮތުގައި ދުނިޔޭގެ ފަގީރުންގެ ގިނަބަޔަކު 

އުޅެނީ ނާޒުކު )ކޮންމެ ވަގުތަކުވެސް އިގުތިޞާދަށް ލޮޅުން އަރާފާނެ ފަދަ ހާލަތު( ނޫން ގައުމުތަކުގައެވެ. ކުރެހުން 3 ން ފެންނަ 

ފަދައިން ނާޒުކު ނޫން ގައުމުތަކުގައި އުޅޭ ފަގީރުންނަށްވުރެ ނާޒުކު ގައުމުތަކުގައި އުޅޭ ފަގީރުން އަދަދު 2018 ވަނަ އަހަރު 

މަތިވާނެކަމަށް ލޯރެންސް ޗެންޑީ، ނަޓާޝާ ލެޑްލީ އަދި ވެރޮނިކާ ޕެންކިއަކޯވާ )2013( ހާމަކުރައްވައެވެ. އެހެންކަމަށްވާނަމަ 

ދުނިޔޭގެ ގިނަ ގައުމުތަކެއް ފަގީރުކަމާ ކުރިމަތިލާން ޖެހޭނެއެވެ. އެ ފަގީރުންގެ ބޮޑު އާބާދީއެއް އުޅެމުންދާނީ ނާޒުކު ހާލަތު 

ކުރެހުން 3 ފަގީރުންގެ އާބާދީ: ނާޒުކު ގައުމުތަކާއި ނާޒުކު ނޫން ގައުމުތަކާ އަޅާކިޔުން 

ސޯސް: ނިއު އިންގްލޭންޑް ކޮމްޕްލެކްސް ސިސްޓަމްސް އިންސްޓިޓިއުޓް. )2011(. ދަ ފުޑް ކްރައިސިސް އެންޑް 

ޕޮލިޓިކަލް އިންސްޓެބިލިޓީ އިންނޯތު އެފްރިކާ އެންޑް މިޑިލް އީސްޓް. ނެގީ 		

http://necsi.edu/research/social/foodcrises.html. އިން 	 	

)SOC601( ްގްލޯބަލައިޒޭޝަން- ބަހާއި ސަޤާފަތ ސްޓިގަރ )2009( ގެ ބުނުން.................

ދިމާވެފައިވާ ގައުމުތަކުގައެވެ. މިއީ ހައްލުކުރަން ދަތި، އިހުސާސްތަކެއް މުޅި ދުނިޔެއަށް ކުރިމަތިވާނެކަމެކެވެ. 

އިތުރުވުމުގެ  ކުށްކުރުން  ގުޅިފައިވާ  އެއާ  އިތުރުވާއިރު  ހާލަތު  ފަގީރުންގެ  ދުނިޔޭގެ  ބަވަނަވުމުގެ ސަބަބުން  		

ފުރުޞަތު މި ބަވަނަ ދުނިޔެއަށް ހުޅުވިގެން ދެއެވެ. މިކަމަށް މަގުފަހިވެފައިވާ އެއް ވަސީލަތަކީ އިންޓަނެޓެވެ. އިންޓަނެޓުން 

މާކެޓިންގައި  އޮންލައިން  ދިމާވެފައެވެ.  ވަނީ  ހުރަސްތަކެއް  ބޮޑެތި  ހިމާޔަތްކުރުމަށް  ކުޑަކުދިން  ވީނަމަވެސް،  ފައިދާތަކެއް 

އުމުރާ ނުގުޅޭ އުފެއްދުންތަކަށް ވަދެވުމާއި، އެކަހަލަ ކަންކަމުގައި ގުޅުން އުފެދުމާއި އޮންލައިން ފުރައްސާރަ ކުރިމަތިވުމާއި 

ޖިންސީގޮތުން ނާޖާއިޒު ފައިދާ ނެގުމާއި ހަނގާކުރުމާއި ގާނޫނާ ޚިލާފު މުއާމަލާތްތައް ހިންގުމާއި ކުޑަކުދިން ވަގަށް ނަގައިގެން 

ވޮޗް  އިންޓަނެޓް   .)2014 )ޔުނެސެފް،  ހިމެނެއެވެ  ކަމެއް  އެތައް  ފަދަ  ލިބުން  މަޢުލޫމާތު  އެކުދިންގެ  ވިއްކާމީހުންނަށް 

ފައުންޑޭޝަންއާ ހަވާލާދީ ޔުނެސެފް )2014( ހާމަކުރާ ގޮތުގައި 2006 ވަނަ އަހަރު، ހަމައެކަނި ޖިންސީ ފުރައްސާރަކުރުމުގެ 

10000 ހާދިސާ ހިނގާފައިވާއިރު، 2010 ގައި އެ އަދަދު 17000 އަށް އަރައެވެ. ގްލޯބަލައިޒޭޝަންގެ ސަބަބުން މުޅި 

ދުނިޔެ، އެއްމުޖުތަމައަކަށް ބަދަލުވެގެންދާތީ އިންސާނީ ވަގުފާރި )ހިއުމަން ޓްރެފިކިން( ވަރަށް ފުޅާދާއިރާއެއްގައި ހިނގާކަމަށް 

އިންޓަރނޭޝަނަލް ލޭބަރ އޮގަނައިޒޭޝަން)އައިއެލްއޯ( )2008( ހާމަކުރެއެވެ. އެގޮތުން އަހަރަކު 32 ބިލިއަން ޑޮލަރުގެ ނަފާ 

ހޯދާކަމަށް އައިއެލްއޯ )2008( އިން އަންދާޒާ ކުރެއެވެ. އެރިކާ ޕޮލަކޮފް )2007( ވިދާޅުވަަނީ ގްލޯބަލައިޒޭޝަންގެ ސަަބަބުން  

ސިސްޓަމެޓިކް ތަފާތުކުރުމެއް ދުނިޔެއަށް ފެތުރިގެންދާކަމަށެވެ. އެކަމުގެ ސަބަބުން 4 ވަނަ ދުނިޔެއެއް އުފެދިގެން ދާކަމަށާއި 

އެއީ އިޖުތިމާޢީ ގޮތުން ބޭކާރުކޮށްލާފައިތިބޭ ގެދޮރުނެތް މީހުންގެ އާބާދީއެއް ކަމަށާއި އެމީހުންގެ ބޮޑުބަޔަކީ އިންސާނީ ވަގުފާރީގެ 

ތެރޭގައި ހިމެނޭމީހުންކަމަށް އެރިކާ ޕޮލަކޮފް )2007( ގަބޫލުކުރައްވައެވެ. 

މީގެއިތުރުން ބަވަނަވުމުގެެ ސަބަބުން ދިރިއުޅުމަށް ކުރަންޖެހޭ ޚަރަދު އިތުރުވުމުން ބޮލަކަށް ޖެހޭވަރު ގިނަވުމުގެ  		

މި   .)2010 އެއެކްރޮގްލޫ،  ހަކާން  ޑެގްޑެމިއަރ،  )އޮކާން  މަޖުބޫރުވެއެވެ  ކުރުވަން  މަސައްކަތް  ކުޑަކުދިންލައްވާ  ސަބަބުން 

ވިދާޅުވުމަށް ބާރުދެއްވަމުން އައިއެލްއޯ އާ ހަވާލާދީ އޮކާން ޑެގްޑެމިއަރ، ހަކާން އެއެކްރޮގްލޫ )2010( ހާމަކުރައްވާފައިވަނީ " 

ގޭބީސީ ފަގީރުވުމަކީ ކުޑަކުދިން ލައްވާ މަސައްކަތްކުރުވުމަށް މެދުވެރިވާ އެންމެ މުހިންމު ސަބަބު")ޞ.39(. ކަމަށެވެ. މިފަދަ 

ކަންކަމާ ތަރައްގީވެފައިތިބޭ ގައުމުތަކުން ދެކޮޅު ހެދިނަމަވެސް އެއިހުސާސްތަކެއް ތަރައްގީވެފައިވާ ގައުމުތަކަކަށް ނުކުރެއެވެ. 

އެކަން މެދުވެރިވާ ސަބަބުތައް ހުއްޓުމަކަށް މަސައްކަތެއް ނުކުރެވެއެވެ. ގިނަފަހަރަށް ކުރެވެނީ އެފަދަ އަމަލުތަކަށް މަގުފަހިވާ 

ހިނގާ  ގައުމުތަކުގައި  ބޮޑުވެ  މިންވަރު  އަސަރުކުރާ  އޭގެ  ވަރަކަށް  ހަލުއިވި  މިންވަރު  ބަވަނަވަމުންދާ  ދުނިޔެ  ކަންކަމެވެ. 



)SOC601( ްގްލޯބަލައިޒޭޝަން- ބަހާއި ސަޤާފަތ ސްޓިގަރ )2009( ގެ ބުނުން.................

އަންވަރު އިބްރާހީމް. 1674 anw@r,2015 ޞ.11

އުޅެނީ  އަދަދު  ގައުމުތަކުގެ  ހިނގި  ހަމަނުޖެހުން  ބޮޑެތި  އަހަރުތަކުގައި  1920ގެ  އިތުރުވަމުންނެވެ.  ދަނީ  ހަމަނުޖެހުންތައް 

10 ވުރެ ދަށުގައެވެ. ނަމަވެސް 2000 ގެ އަހަރުތަކުގައި މި އަދަދު  40 ށް އަރާފައިވާކަމަށް އޮކާން ޑެގްޑެމިއަރ، ހަކާން 

އެއެކްރޮގްލޫ )2010( ހާމަކުރައްވައެވެ. މިފަދަ ކަންކަމުގެ ސަބަބުން ގައުމުތަކުން އެތެރޭގެ ހަމަނުޖެހުން ފިތުނައަކަށް ބަދަލުވެ 

މުޅި އިޖުތިމާޢީ ފޭރާން ވިދިގެން ދެއެވެ. ދަ އިކޮނޮމިސްޓް މަޖައްލާގެ އިންޓެލިޖެންސް ޔުނިޓް 2014 ގެ ދިރާސާއަކަށް ހަވާލާދީ 

)2010( ހާމަކުރައްވަނީ ދުނިޔޭގެ 46 ގައުމެއް އޮތީ، އިޖުތިމާއީ ހަމަނުޖެހުން  އޮކާން ޑެގްޑެމިއަރ، ހަކާން އެއެކްރޮގްލޫ 

ފެށުމުގެ ނުރައްކަލުގެތެރޭގައި ކަމަށެވެ. އަދި 19 ގައުމެއް އޮތީ ވަރަށް ނުރައްކާތެރި ހާލަތެއްގައިކަމަށެވެ. މިއިން އެނގެނީ މުޅި 

ދުނިޔެ އޮތީ ބިރުވެރި ނާޒުކު ހާލަތެއްގައި ކަމެވެ. ރަހުމާ ކުލުނުގެ އިންސާނިއްޔަތުކަން ނެތިގޮސް އަމިއްލަ އެދުމަށް ހުރިހާ 

ކަމެއް ކުރަމުންދާ ވެށްޓަކަށް ދުނިޔެ ބަދަލުވުމުގެ މަގުމަތީގައި ކަމެވެ. 

މިނިވަންކަމަށް  އަމިއްލަ  މަގުފަހިވެއެވެ.  އަޅުވެތިވުމަށް  ގައުމުތައް  ދުނިޔޭގެ  ބަވަނަވުމުގެ ސަބަބުން  ދުނިޔެ  		

އެއްގޮތް  ދުނިޔެއަށް  މުޅި  މެދުވެރިވަނީ  މިގޮތަށް  ހަނިވެގެންދެއެވެ.  ފުރުޞަތު  ލިބޭ  ނިންމުމަށް  ގޮތް  ބޭނުންވާ  ހުރަސްއެޅި 

އެހެންކަމުން  )ރިޓްޒަރ، 2008(.  މަސައްކަތްކުރާތީއެވެ  ފަތުރަން  ނޑެއް  އޮނިގަ އިޖުތިމާޢީ  އާދަކާދަތަކަކާއި  އުސޫލުތަކަކާއި 

ހައްގުތައް  މީހުންގެ  ގައުމެއްގެ  އެއް  "ގްލޯބަލައިޒޭޝަންއަކީ  ވިދާޅުވަނީ   )2011( އަބުދުއްރައްޒާގު  އައްބާސް  މުހައްމަދު 

މިކަމުގެ  )ޞ.67(.  ސިފައެކެވެ"  އިސްތިއުމާރުކުރުމުގެ  އަޅައި  ހުރަސް  ކުރިއެރުންތަކަށް  ގައުމެއް  އަނެއް  ހިފަހައްޓާފައި 

ސަބަބުން އެބައެއްގެ އެތެރޭގައި ހިނގާ ހަމަނުޖެހުންތަކުގައި އެގައުމެއްގެ ކޮންޓްރޯލް އޮންނަ މިންވަރު މިހާރުވަނީ ކުޑަވެފައެވެ. 

ބޭނުންހާ ގޮތަކަށް ކަންކަން ކުރުމުގެ ބާރުވަނީ ގެއްލިފައެވެ. ދުނިޔޭގެ މުއާހަދާތަކާއި އެއްބަސްވުންތަކާއި އެގްރިމެންޓްތަކުގެ 

ސަބަބުން އެކިގޮތްގޮތަށް ގައުމުތައް ވަނީ ބަނދެވިފައެވެ. މިކަމުގެ ހެކިދައްކަވަމުން އެންތޮނީ ގިޑެންސް )1990( ހާމަކުރައްވަނީ 

ބޭނުންވާ  އެމީހުން  މީހުންނަށް  ޗެކް  ޖެހޭތީ،  ތަންފީޒުކުރަން  ސިޔާސަތު  ޚާރިޖީ  ޔޫނިއަންގެ  ޔޫރަޕިއަން  ޗެކްރިޕަބްލިކްގައި 

ގޮތަށް ކަންކަން ކުރުމުގެ ބާރު ލިބިފައި ނުވާކަމަށެވެ. އެގޮތުން އިރާގު ހަނގުރާމާގައި އެމެރިކާއާ އެއްކޮޅަށް ނުވަތަ ދެކޮޅަށް 

ތާއީދުކުރަން ޗެކްރިޕަބްލިކަކަށް އިޚްތިޔާރެއް ނުލިބުނެވެ. އެމީހުން އެމެރިކާއަށް ތާއީދުކުރަން ނިންމުމުން ޔޫރަޕއަން ޔޫނިއަންގެ 

މީހުން ޗެކްރިޕަބްލިކަށް ފިއްތުންތައް ކުރިމަތިކުރިއެވެ. އަދި ޗެކްރިޕަބްލިކް އީޔޫގައި ބައިވެރިވުމަށް މަސައްކަތްކުރުމުން ޖަރުމަނާއި 

ފުރާންސުން 2004 ވަނަ އަހަރު އެކަމަށް ހުރަސްވެސް އެޅިއެވެ )އެންތޮނީ ގިޑެންސް، 1990(. މިކަމުން އެނގެނީ މިއީ 

ގައުމުތަކަށް ބާރުގަދަ ގައުމުތަކުން ފުފޫޒު ފޯރުވުމަށް ކުރާ މަސައްކަތެއް ކަމެވެ. މިކަން ރާއްޖެއިންވެސް ފެނިގެން ދެއެވެ. އީޔޫއާ 



)SOC601( ްގްލޯބަލައިޒޭޝަން- ބަހާއި ސަޤާފަތ ސްޓިގަރ )2009( ގެ ބުނުން.................

ދެކޮޅަށް އަޑު އުފުލައި އީޔޫއިން ވަކިވުމަށް ގޮވާލައި ތަފާތު ހަރަކާތްތަކެއް ދިވެހިރާއްޖޭގައިވެސް ވަނީ ކުރިއަށް ގެންގޮސްފައެވެ. 

ބަވަނަވުމުގެެ ތެރެއިން ހިނގާ މިފަދަ ކަންކަމުގެ ސަބަބުން ގައުމުގެ އެތެރޭގެ ހަމަޖެހުމާއި ސުލްހަމަސަލަސްކަން ގެއްލިގެންދެެއެވެ. 

ޑިމޮކްރެސީގެ ހަރުދަނާ ނިޒާމަށް ބުރޫއަރާ އިޖުތިމާޢީ ބަލިމަޑުކަން ގައުމުތަކުގައި އާއްމުވެގެން ދެއެވެ. މެދުއިރުމަތީގެ ގައުމުތައް 

މިއަދު ގުނަމުންދަނީ މި ދުވަސްތަކެވެ. 

ބަވަނަ ވުމުގެ ސަބަބުން ދުނިޔެއަށް އެތައް ގެއްލުންތަކެއް ކުރިމަތިވިނަމަވެސް އެކަމުގެ ސަބަބުން ފައިދާތަކެއް  		

ލިބިގެންދާކަމަށް ދިރާސާކުރާ ބައެއް ފަރާތްތަން ހާމަކުރައްވައެވެ. މިގޮތުން ހާމަކުރައްވާ އެންމެ ބޮޑު ފައިދާއަކީ ޓެކްނޮލޮޖީގެ 

އެޖެންސީ  އެންވައިރަންމަންޓް  ޔޫރަޕިއަން  އަވަސްވުމެވެ.  ހޭލާލެއް  ދުނިޔެ  ޓެކްނޮލޮޖީތަކަށް  އާ  ފައިދާއެވެ.  ލިބޭ  ގޮތުން 

)2010( ހާމަކުރައްވާ ގޮތުގައި ޓެކްނޮލޮޖީގެ އާ ވަސީލަތްތައް އާއްމުވުމަށް ނަގާ މުއްދަތު ކުރިއާ އަޅާބަލާއިރު ވަނީ ވަރަށް 

ނެގިއެވެ.  އަހަރު   35 ޢާއްމުވުމަށް  ފޯނު  ނެގިއިރު،  އަހަރު   46 އާއްމުވުމަށް  ކަރަންޓް  އެގޮތުން  ކުޑަވެފައެވެ.  ބޮޑުތަން 

ރޭޑިއޯ އާއްމުވުމަށް 31 އަހަރު ނެގިއިރު، ކުލަ ޓީވީ އާއްމުވުމަށް ނެގީ 18 އަހަރެވެ. ކޮމްޕިއުޓަރ އާއްމުވުމަށް 16 އަހަރު 

 )2010( އެޖެންސީ  އެންވައިރަންމަންޓް  ޔޫރަޕިއަން  އަހަރުކަމަށް   7 އެންމެ  ނެގީ  އާއްމުވުމަށް  އިންޓަނެޓް  ނެގިނަމަވެސް 

ފުޅާކޮށް،  ބާޒާރު  ވަޒީފާގެ  ގެނެސްދިނެވެ.  ބަދަލުތަކެއް  ބޮޑެތި  ދުނިޔެއަށް  މުއްދަތުތަކުން  އަވަސް  މި  ހާމަކުރައްވައެވެ. 

މަސައްކަތުގެ މާހައުލަށް ހަލުއިކަން ގެނެސްދިނެވެ. އިގުތިޞާދީ މަސައްކަތްތައް އިތުރުކޮށްދީ ގިނަ ވަޒީފާތަކެއް ހުޅުވާލަދިނެވެ. 

ނޭޝަންސް  ޔުނައިޓެޑް  ނަމަވެސް  ހާމަކުރައްވާފައިވެއެވެ.   )2001( ވޯލްޑްބޭންކް  ދަށްކޮށްދިންކަމަށްވެސް  ފަގީރުކަން  އަދި 

ކޮންފަރެންސް އޮން ޓްރޭޑް އެންޑް ޑިވެލޮޕްމަންޓް)ޔޫއެންސީޓީއޭޑީ( )2006( ވިދާޅުވަނީ ވޯލްޑް ބޭންކުގެ ސަރވޭގައި ވަރަށް 

ވޯލްޑް  އުޅޭކަމަށެވެ.  މައްސަލަ  މެތަޑޮލޮޖީގައި  ތަޢާރަފުކުރި  ދިރާސާކުރުމަށް  މިފަދަ  ގައި   90 ހުރިކަމަށާއި  ކުށްތައް  ބޮޑެތި 

ބޭންކުގެ އެ ދިރާސާތަކުގައި ގޭބީސީގެ ސަރވޭ ކުރުމުގެ ބަދަލުގައި ސަރުކާރުތަކުގެ ތަފާސްހިސާބުތައް ބޭނުންކޮށްފައިވުމުން 

ނަތީޖާ ސައްހަވުމުގައި މައްސަލަ އުޅޭކަމަށް ގަބޫލުކުރެވެެއެވެ. މިކަންކަމަށް ބަލާއިރު، ބަވަނަވުމުގެ ސަބަބުން ދުނިޔެއަށް ފައިދާ 

ތަކެއް ލިބުނު ނަމަވެސް ދުނިޔެއަށް ޖުމުލަގޮތެއްގައި ލިބޭ ގެއްލުންތައް މާބޮޑުވެއެވެ. 

ބަވަނަވުމަކީ ދުނިޔެއަށް ކުރިމަތިވެފައިވާ ގޮންޖެހުމެކެވެ. އިގުތިޞާދީ ގޮތުންނާއި އިޖުތިމާޢީ ގޮތުން ގައުމުތަކަށް  		

އެކަމުގެ  ކުރަމުންދާއިރު،  ދުނިޔެއަށް  މުޅި  އަސަރު  ރޯގާގެ  އެ  ރޯގާއެކެވެ.  ކުރުވާ  ކުރިމަތި  ނުތަނަވަސްކަން  ހާސްކަމާއި 

ތެރެއަށް  ހަލާކުގެ  އިނދަޖެހި،  ގައުމުތައް  ނިކަމެތި  ފަގީރު  ލިބެއެވެ.  ފައިދާތަކެއް  އެތައް  ގައުމުތަކަށް  ބާރުގަދަ  ސަބަބުން 



)SOC601( ްގްލޯބަލައިޒޭޝަން- ބަހާއި ސަޤާފަތ ސްޓިގަރ )2009( ގެ ބުނުން.................

ވެއްޓިގެންދާއިރު، ވެންމަސް ވެނަށް ކާންދޭ އުސޫލުން ފަގީރު ގައުމުތަކަށް މުދަލާއި ޚިދުމަތް ފޯރުކޮށްދެއެވެ. އެގައުމުތަކުގައިވާ 

ގުދުރަތީ ވަސީލަތްތައް ދަމައިގަނެ، އޭގެ ފޮނިރަހަ މަދު ބަޔަކު ދަނީ ލިބިގަންނަމުންނެވެ. އޭގެ އަވައިގައި ގައުމުތައް ޖައްސައި 

ވިޔަފާރީގެ ބާޒާރަކަށް މުޅި ދުނިޔެ ވަނީ ބަދަލުކޮށްފައެވެ. އޭގެ ސަބަބުން މުޅި އާބާދީގެ ސިއްޙަތަށާއި ދުނިޔޭގެ ތިމާވެއްޓަށާއި 

އިގުތިޞަދަށާއި ގައުމުތަކުގެ މިނިވަންކަންފަދަ މުހިންމު އެތައް ކަމަކަށް ބޮޑެތި އަސަރުތަކެއް ދަނީ ކުރަމުންނެވެ. މިކަންކަމުގެ 

ސަބަބުން ދުނިޔޭގެ ހިތް ވަނީ މަރުވެފައެވެ. ހަނގުރާމަތަކާއި ޖަރީމާތަކާއި ކުށްތަކަށް ދުނިޔެ މިވަނީ ހުޅުވިފައެވެ. ސިނާޢީ 

މަސައްކަތްތަކުން ދުނިޔޭގެ ވެށި ތަޣައްޔަރުވެ، ދުނިޔޭގ ނަސްލުތަކުގެ ގުދުރަތީ ނިޒާމުތައް ވަނީ އޮޅިފައެވެ. އެހެންކަމުން މެން 

ފްރެޑް ސްޓިގަރ )2009( ވިދާޅުވެފައިވާ ވާހަކަތަކާ އެއްބަސް ވެވެއެވެ. ބަވަނަ ވުމަކީ ދުނިޔެ ވަރަށް ނިކަމެތިކޮށްލާ ކަމެކެވެ. 

ދުނިޔޭގެ އާބާދީތަކުގެ މެދުގައިވާ މުހިންމު އަދި މުއްސަނދި ޑައިވަރސިޓީ ހަލުއިކަމާއެކު ނައްތާލައެވެ. ދުނިޔޭގެ މިވަނީ ހިތެއް 

ނޑިފައިވާ އަމިއްލަ ފައިދާއަށް ވިސްނާ ބާޒާރަކަށެވެ.  ނެތް، ރަނހަ ކެ

ރިފަރެންސް ލިސްޓް

ޙަސަން ޙަމީދު. )2003(. ދިވެހިރާއްޖެ ނެތި ދިއުން. އަލްމަންހަޖު )21(. ޞ. 36-37. 

ނިއު އިންގްލޭންޑް ކޮމްޕްލެކްސް ސިސްޓަމްސް އިންސްޓިޓިއުޓް. )2011(. ދަ ފުޑް ކްރައިސިސް އެންޑް ޕޮލިޓިކަލް އިންސްޓެބިލިޓީ 

އިން ނޯތު އެފްރިކާ އެންޑް މިޑިލް އީސްޓް. ނެގީ  	

http://necsi.edu/research/social/foodcrises.html ން	 	

ރޮނާލްޑް ރޮބަރޓް ސަން. )1990(. ގްލޯބަލައިޒޭޝަން:ސޯޝަލް ތިއަރީ އެންޑް ގްލޯބަލް ކަލްޗަރ. ލަންޑަން: ސޭގް 

ޕަބްލިކޭޝަން ޕްރައިވެތް ލިމިޓެޑް.  	

ކަބީރު އިބްރާހީމް ޔަންކްޒޯ. )2014(. އިމްޕެކްޓް އޮފް ގްލޯބަލައިޒޭޝަން އޮން ދަ ޓްރޭޑިޝަނަލް އެފްރިކަން ކަލްޗަރސް. 

އިންޓަރނެޝަނަލް ލެޓަރސް އޮފް ސޯޝަލް އެންޑް ހިއުމެނިސްޓިކް ސައިންސަސް. އަދަދު 4، ޞ.1-8.  	

ކާލޭ ޑޮޑް. )1998(. ޑައިނަމިކްސް އޮފް އިންޓަރކަލްޗަރަލް ކޮމިއުނިކޭޝަން )5 ވަނަ އިސްދާރު(. ބޮސްޓޮން، އެމްއޭ: 

މެގްރޯ ހިލް. ޞ.38.   	

ކްލިޑިން ޗެސްޓެން. )2006(. "ދަ ނެކްސަސް ބިޓްވީން ފްރީ ޓްރޭޑް އެގްރީމެންޓްސް އެންޑް ދަ ޓްރެފިކިންގ އޮފް ހިއުމަން 

ބީންގްސް." ވޮޝިންޓަން ޔުނިވަރސިޓީ ގްލޯބަލް ސްޓަޑީސް ލޯ ރިވިއު 5 )587(.   	

އަޙުމަދު ޠަލާލު. )2009(. ކަލްޗަރ އެންޑް އައިޑެންޓިޓީ. )އަތްމަތީ ކަރުދާސް( މާލެ: ދިވެހި ރާއްޖޭގެ ތަޢުލީމުކުރިއަރުވާ 

މަރުކަޒު: ދިވެހިރާއްޖޭގެ ތަޢުލީމުގެ ގައުމީ މަންހަޖު އިސްލާޙުކުރުމުގެ މަހާސިންތާ.  	

އަވރ ލައިވްސް. ކޭމްބްރިޖް: 	 އެންތޮނީ ގިޑެންސް. )2003(. ރަންއަވޭ ވޯލްޑް:ހައު ގްލޯބަލައިޒޭޝަން އިސް ރީ ސޭޕިންގް 	

ޕޮލިޓީ ޕަބްލިޝިންގ.  	

ކެލޭ ލީ. )2003(. ގްލޯބަލައިޒޭޝަން އެންޑް ހެލްތު. އެން އިންޓްރޯޑަކްޝަން. ލަންޑަން: ޕްރިވިލެޖް މެކްމެލަން.

